
Ekspozisyon Art Piblik soulve sansibilizasyon sou Chanjman Klima  

 

Gade foto la akla 

 

Gouvènè Andrew M. Cuomo jodia te anonse enstalasyon “Cool Globes” ki pral 

fonksyone jiska 20 novanm.  Ekspozisyon art piblik la vize pou soulve sansibilizasyon 

epi enspire ekspektatè ekspozisyon an pou pran aksyon sou chanjman klima.   

 

“Kòm nap kontinye fè fas a kèk nan evènman move tan ki pi grav nan istwa nou an, nou 

dwe redwi, atenye epi adapte a efò nouvo nòmalite a,"Gouvènè Cuomo te deklare. 
"Mwen ankouraje Nouyòkè yo pou vizite ekspozisyon sa a epi aprann plis osijè kisa nou 

ka fè pou ede konbat chanjman klima.” 

 

Ekspozisyon an, ki patwone pa Cool Globes, Inc., prezante 12 eskilti glòb, chak avèk 

yon mesaj sou kijan alafwa piblik ak biznis yo ka ede redwi epi atenye chanjman klima 

chak jou grasa aksyon tankou ogmante efikasite enèji nan kay ak biznis yo, achte 

pwodui ki fèt avèk 100-pousan materyèl pos-konsomasyon, ogmante resiklaj ak peyizaj 

vèt nan vil yo. 

 

Anons sa a se an rekonesans a semèn sou Klima, ke Gouvènè Cuomo te pwoklame 

22-29 septanm pou soulve sansibilizasyon  sou defi nap fè fas avèk yon klima kap 

chanje ak pou montre aksyon New York pou ogmante rezistans ak redwi emisyon kòm 

lidè mondyal yo ap rankontre nan Vil  New York semèn sa a. 

“Nou kontan pou nou travay avèk Gouvènè Cuomo pou pote Cool Globes nan New 

York pou selebre angajman Nouyòkè yo pou adrese chanjman klima epi bati yon avni ki 

pi dirab,” te deklare Wendy Abrams, fondatè Cool Globes, Inc. “Globes la pwomote 
solisyon a chanjman klima avèk aksyon senp pa endividyèl ak biznis yo.” 

 

“Battery Park City se pi bon sit pou ekspozisyon Cool Globes e nou kontan pou n akeyi 

yo,” te deklare Shari C. Hyman, Prezidan Battery Park City Authority. “Antanke yon 
zòn ki eksprimante defi ki genyen nan chanjman klima ak enpòtans mezi rezistans yo, li 

patikilyèman adapte ke globes te jwenn kay tanporè yo isit la sou Pier A Plaza.”  

 

Ekspozisyon an te premye fèt Chicago nan 2007, an patenarya avèk Field Museum of 

Natural History ak Biwo Anviwonman Majistra Daley, avèk plis pase twa milyon 

espektatè. Ekspozisyon an te vwayaje nan mond lan, li te fè arè nan Washington D.C., 

San Francisco, Los Angeles, San Diego, Houston, Vancouver, Sundance, Cleveland, 

Boston, Copenhagen, Geneva, Marseilles, Amsterdam ak Jerusalem. Cool Globes, Inc. 

te etabli kòm yon  501c3 non-profit nan 2006.  

